
Arya Abhyarchana

ఆర్యాభ్యర్చనా

శోధయమానస-సరణిం,బోధయ విజ్ఞాన  కోరకాణ్యభితః ।
సాధయ సకల-మనోరథమపార-కరుణానిధే !మాతః !॥ ౧॥
జనని !యది త్వముపేక్షామస్మద్వీక్షాకృతే సమాశ్రయసే  ।
ఆదిశ కుముదవికాశే ధన్యా చన్ద్రద్యుతేః  కాన్యా ॥౨॥
సాధుర్వాఽసాధుర్వాయౌష్మాకత్వేన విశ్రుతో  జగతి ।
మాతరుపేక్షాయోగే కథయ కథం జీవనం ఘటతే ॥ ౩॥
ఇదమర్థయే  త్వవశ్యం కర్మకలా-ప్రసరబాధ్యమానోఽపి  ।
జన్మని జన్మని భవతీం, న విస్మరామి స్మరామ్యేవ ॥ ౪॥
ప్రతిఫలతు  చిత్తఫలకే భవతీ భవతీవ్ర -వాసనా-శమనీ ।
శమన-ప్రశమన -సరణీ శరణీభూతా ప్రపఞ్చస్య  ॥ ౫॥
ఉద్ధృత -మానస-శల్యాం ,స్ఫూర్జత్కల్యాణ -కల్పనా-కల్యామ్ ।
భక్తాయ సాధువల్లీం  కలయే లలితాం స్ఫురన్మాల్యామ్ ॥౬॥
కమలే భాస్కరభామివ కుముదే చాన్ద్రీమివామలాం  భాసమ్ ।
భవనే దీపశిఖామివ, చేతసి భాన్తీం సమీహే త్వామ్ ॥ ౭॥
బన్ధూక -బన్ధురాఙ్గీ  , విమల-సత్కారుణ్య-సున్దరాపాఙ్గీ  ।
భాస్వద్భూషణ-భఙ్గీ ,మానస-సఙ్గీకృతే  భూయాత్ ॥౮॥
యావిగ్రహాపి  సర్వత్ర పఞ్చాయతన-విగ్రహా  ।
యజతాం స్మరతాం సాస్తు ,భోగస్వర్గాపవర్గదా   ॥౯॥
ఇత్యార్యాభ్యర్చనా సమాప్తా ॥

